
P.O. Box 580, Iqaluit, Nunavut, XOA OHO 
 
ᐅᑐᐱᕆ 1, 2020 
 
ᒪᓕᒐᓕᐅᖅᑎ ᔩᓂ ᐃᕼᐊᓗᐊᒃ 
ᒥᓂᔅᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ 
ᓄᓇᕗᑦ ᒐᕙᒪᖓ 
 
ᐱᔾᔪᑖ: ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᒧᑦ ᑐᒃᓯᕋᐅᑦ 
 
ᒥᓂᔅᑕᐅᑉ ᑎᓕᐅᕈᑎᒋᓚᐅᖅᑕᖓ ᒪᓕᒃᖢᒍ ᒪᐃ 30, 2014−ᖑᑎᓪᓗᒍ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᑎᒥᖓᑦ ᐱᕙᒌᔭᖃᑦᑕᖅᐳᑦ ᓇᓚᐅᑦᑖᖅᑕᐅᔪᓂᒃ ᐊᒥᐊᒃᑯᖏᓐᓂᒃ ᐅᖅᓱᐊᓘᑉ ᐊᑭᖏᓐᓄᑦ 
ᓱᕐᕋᔾᔭᐃᒃᑯᑎᒧᑦ ᑮᓇᐅᔭᖏᓐᓂᒃ. ᒥᓂᔅᑕᐅᑉ ᑎᓕᐅᕈᑎᒋᔭᖓ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖓᓂ 
ᐱᓇᔪᒋᐊᖃᖅᑎᑦᑎᕗᑦ ᒥᓂᔅᑕᒧᑦ ᐱᓕᕆᐊᒃᓴᓕᖕᒧᑦ ᐅᖅᓱᐊᓘᑉ ᓱᕐᕋᔾᔭᐃᒃᑯᑎᖓᓄᑦ 
ᖃᖓᑐᐃᓐᓇᑦᑎᐊᖅ ᐊᒥᐊᒃᑯᖓ ᐅᖅᓱᐊᓘᑉ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᐅᑉ ᑮᓇᐅᔭᖏᑦ 
ᖄᖏᐅᑎᓂᐊᕋᓱᒋᔭᐅᒃᐸᑕ ᑭᒡᓕᒋᔭᖓᓂ ᐃᓚᒋᐊᒃᑲᓐᓂᕐᓗᑎᒃ ᒥᒃᖠᒋᐊᕐᓗᑎᒡᓘᓐᓃᑦ $1−ᒥᓕᐊᓂᒃ 
ᑕᖅᑭᑦ ᐊᕐᕕᓂᓕᑦ ᐊᑐᖅᑎᓪᓗᒋᑦ.  
 
ᐱᒋᐊᕐᖢᓂ ᐄᐳᕈ 1, 2020 ᐅᖅᓱᐊᓘᑉ ᓱᕐᕋᔾᔭᐃᒃᑯᑎᖓ ᐊᖏᖅᑕᐅᓪᓗᓂ ᐅᑎᖅᑎᑦᑎᓗᑎᒃ 2.76 
ᓴᕕᕋᔭᑦ/ᑭᓗᕚᑦ ᐃᑲᕐᕋᒧᑦ ᐃᓱᓕᓪᓗᓂᓗ ᓯᑎᐱᕆ 30, 2020. 
 
ᐆᒻᒪᖅᑯᑎᓕᕆᔨᒃᑯᑦ ᐱᕙᒌᔭᖅᓯᒪᔪᑦ ᓄᑖᙳᕆᐊᖅᓯᒪᔪᒥᒃ ᓇᓚᐅᑦᑖᖅᑕᐅᓯᒪᔪᒥᒃ ᐅᑐᐱᕆ 1, 2020-ᒥ 
ᒫᑦᓯ 31, 2021-ᒧᑦ ᑎᑭᖦᖢᒍ.  ᓇᓚᐅᑦᑖᖅᑕᐅᓯᒪᔪᖅ ᓇᓗᓇᐃᖅᓯᖕᒪᑦ ᐅᑎᖅᑎᑦᑎᔾᔪᑎ 
ᓱᕐᕋᔾᔭᐃᒃᑐᑖᓂᒃ ᐃᓱᓕᕝᕕᖃᕐᓂᐊᖅᑐᖅ ᓯᑎᐱᕆ 30, 2020-ᒥ ᓂᕆᐅᒋᔭᖅ ᐊᒥᐊᒃᑯᖓ 
ᑮᓇᐅᔭᖃᖅᑎᑕᐅᔾᔪᑎᒥᒃ ᒫᑦᓯ 31, 2021-ᒥ ᐊᑭᖃᐸᓗᒃᑲᔭᖅᐳᖅ $1.2 ᒥᓕᐊᓂᒃ ᐊᑭᓕᒃᓴᖃᓕᕐᓗᑎᒃ 
ᐊᑭᓕᖅᓱᐃᔨᓄᑦ ᐱᔾᔪᑕᐅᓪᓗᐊᑕᕐᓗᓂ ᐅᖅᓱᐊᓘᑉ ᐊᑭᖓᓄᑦ ᐊᑦᑏᓐᓇᕐᓂᖏᓐᓄᑦ ᓇᓃᓐᓂᖏᑦ 
ᐊᖏᖅᑕᓂ 2018/19 ᐊᑭᓕᖅᓲᑕᐅᖁᔭᓄᑦ ᑐᒃᓯᕋᐅᑦ.  ᑕᐃᒪᐃᒻᒪᑦ, ᐆᒻᒪᖅᑯᑎᓕᕆᔨᒃᑯᑦ ᑐᒃᓯᕋᕐᖢᑎᒃ 
ᐊᖏᖅᑕᐅᓂᕐᒧᑦ 1.25 ᓴᕕᕋᔭᑦ/ᑭᓗᕚᑦ ᐃᑲᕐᕋᒧᑦ ᐅᖅᓱᐊᓘᑉ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᒧᑦ 
ᑮᓇᐅᔭᖏᓐᓂᒃ ᐱᒋᐊᕐᓗᓂ ᐅᑐᐱᕆ 1, 2020 ᐃᓱᓕᓪᓗᓂ ᒫᑦᓯ 31, 2021.  
 
ᐃᓚᓕᐅᔾᔭᐅᓯᒪᔪᖅ ᐋᖅᑭᒃᓱᖅᓯᒪᔪᑦ ᓇᓗᓇᐃᖅᓯᒪᓪᓗᑎᒃ ᓇᓚᐅᑦᑖᖅᑕᐅᓯᒪᔪᓂᑦ ᑕᖅᑭᑕᒫ 
ᐊᒥᐊᒃᑯᓂᐊᕋᓱᒋᔭᐅᔪᓂᑦ ᐅᖅᓱᐊᓘᑉ ᐊᑭᖓᓄᑦ ᓱᕐᕋᔾᔭᐅᒃᑯᑎᑦ ᒫᔾᔨ 31, 2021-ᒧᑦ ᑎᑭᓪᓗᒍ ᐊᒻᒪ 
ᓇᓗᓇᐃᖅᓯᒪᓪᓗᑎᒃ ᓱᕐᕋᔾᔭᐃᒃᑎᒋᖁᔭᐅᔪᑦ ᖃᐅᔨᓴᖅᑕᐅᓂᖏᓐᓂᒃ. ᐋᖅᑭᒃᓱᖅᓯᒪᔪᑦ ᒪᓕᒃᐳᑦ ᐅᑯᓄᖓ 
ᑐᓴᐅᒪᔾᔪᑎᒃᓴᓂᑦ ᐊᑐᕐᓂᐊᕋᓱᒋᔭᐅᔪᓂᓪᓗ:  
 

1. ᐃᓗᐃᑦᑐᑦ ᐅᖅᓱᐊᓗᐃᑦ: ᐃᓗᐃᑦᑐᑦ ᐅᖅᓱᐊᓗᐃᑦ ᓄᓇᓕᖕᓄᑦ ᐊᐅᓪᓚᖅᑎᑕᐅᔪᒃᓴᑦ 
ᓇᓚᐅᑦᑖᖅᑕᐅᓯᒪᔪᑦ ᒪᓕᒃᑕᐅᓪᓗᑎᒃ 2019-ᒥ ᐅᖅᓴᒃᓴᐅᒃᑲᓐᓂᖅᑎᓪᓗᒋᑦ ᐊᑭᒋᕙᒃᑕᖏᑦ.  
ᐃᓗᐃᑦᑐᑦ ᐅᖅᓱᐊᓗᐃᑦ ᐊᑭᖏᑦ ᓇᓚᐅᑦᑖᖅᑕᐅᓯᒪᔪᑦ ᑐᙵᕕᖃᕐᖢᑎᒃ ᑐᑭᓯᒋᐊᒐᒃᓴᓂᒃ 
ᐊᑐᐃᓐᓇᕈᖅᑎᑕᐅᔪᓂᒃ ᐅᖅᓱᐊᓗᓕᕆᔨᒃᑯᓐᓂ.   

2. ᓂᕈᐊᕆᔭᐅᔪᑦ ᐅᖅᓱᐊᓗᐃᑦ ᐊᑭᖏᑦ: ᓂᕈᐊᕆᔭᐅᔪᑦ ᐅᖅᓱᐊᓗᐃᑦ ᐊᑭᖏᑦ ᔪᓚᐃ 2020−ᒧᑦ 
ᑎᑭᓪᓗᒍ.  ᓂᕈᐊᖅᑕᐅᓯᒪᔪᑦ ᐅᖅᓱᐊᓘᑉ ᐊᑭᖏᑦ ᔪᓚᐃ 2020−ᒥᑦ ᒫᑦᓯ 2021-ᒧᑦ 
ᓇᓚᐅᑦᑖᖅᑕᐅᓯᒪᔪᑦ ᐊᑯᓂᐅᑎᒋᓂᖓᓂ ᐊᔾᔨᖃᖅᑐᑦ ᒫᓐᓇᒧᑦ ᓂᐳᐊᖅᑕᐅᓯᒪᔪᓂ 
ᐅᖅᓱᐊᓘᑉ ᐊᑭᖏᓐᓂ.1  

3. ᐅᖅᓱᐊᓗᒃ ᓈᓴᖅᑕᐅᓯᒪᔪᖅ:  ᓴᖅᑭᑕᐅᓂᐊᕋᓱᒋᔭᐅᔪᑦ ᐅᖅᓱᐊᓘᑉ ᐊᑭᖓ 
ᑕᑯᒃᓴᐅᑎᑕᐅᓪᓗᓂ ᐅᖁᒪᐃᓐᓂᖅᓯᐅᖅᑕᐅᓯᒪᔪᒧᑦ ᐅᖅᓱᐊᓘᑉ ᐊᑭᖓᓄᑦ ᐅᖅᓱᐊᓗᖕᒥᑦ 
ᓈᓴᖅᑕᐅᓯᒪᔪᒥ ᐊᒻᒪ ᑲᑎᖅᓱᖅᑕᐅᓯᒪᓪᓗᓂ ᐃᓗᐃᑦᑑᓪᓗᒋᑦ ᐅᖅᓱᐊᓗᖕᒧᑦ 
ᓂᕈᐊᖅᑕᐅᓯᒪᔪᒧᑦ ᐅᖅᓱᐊᓗᒃᑖᖅᑎᑕᐅᔪᓄᑦ.  

4. ᓂᐅᕐᕈᑕᐅᔪᑦ ᐊᒻᒪ ᓴᖅᑭᑕᐅᓂᖏᑦ:  ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ ᓴᖅᑭᑕᐅᓵᓚᐅᖅᑐᑦ 
ᓂᐅᕐᕈᑕᐅᓂᐊᕋᓱᒋᔭᐅᔪᓪᓗ. 

 
ᐊᔾᔨᒌᙱᓂᖏᑦ ᐅᖅᓱᐊᓗᖕᒧᑦ ᐊᑭᒋᔭᐅᓂᐊᕋᓱᒋᔭᐅᔪᑦ ᐊᒻᒪ ᐅᖅᓱᐊᓘᑉ ᐊᑭᖏᑦ ᐊᖏᖅᑕᐅᓚᐅᖅᑐᑦ 
2018/19-ᒥ ᐊᑭᒋᖁᔭᐅᔪᓄᑦ ᑐᒃᓯᕋᐅᑎᒥᑦ ᑕᖅᑭᑕᒫ ᐊᑐᖅᑕᐅᖃᑦᑕᕐᓂᐊᖅᐳᑦ ᖃᐅᔨᓇᓱᓕᕌᖓᑕ 
ᐊᑭᓕᒃᓴᖏᓐᓂᒃ ᐊᒥᐊᒃᑯᖏᓐᓂᓪᓘᓐᓃᑦ ᐅᖅᓱᐊᓘᑉ ᐊᑭᖓᓄᑦ ᓱᕐᕋᔾᔭᐃᒃᑯᑎᒧᑦ.  
 
ᓱᕐᕋᔾᔭᐃᒃᑯᑎᒋᖁᔭᐅᔪᖅ 1.25 ᓴᕕᕋᔭᑦ/ᑭᓗᕚᑦ ᐃᑲᕐᕋᒧᑦ ᐋᖅᑭᒃᑕᐅᓚᐅᖅᐳᖅ ᐊᒥᐊᒃᑯᖓᓂᒃ 
ᐱᑕᖃᕈᓐᓃᖅᑎᑦᑎᔪᒪᓪᓗᑎᒃ ᐅᖅᓱᐊᓘᑉ ᐊᑭᖓᓄᑦ ᓱᕐᕋᔾᔭᐃᒃᑯᑎᒧᑦ ᑮᓇᐅᔭᓂᒃ ᒫᔾᔨ 31, 2021 ᑐᖔᓂ, 
ᓱᕐᕋᔾᔭᐃᒃᑯᑎ ᐊᑐᓕᖅᑎᑕᐅᓂᐊᖅᑐᖅ ᐅᑐᐱᕆ 1, 2020−ᒥ ᒪᓕᒃᑕᐅᓪᓗᑎᒃ. ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᓱᕐᕋᔾᔭᐃᒃᑯᑎᒥᑦ ᐊᑐᓕᖅᑎᑕᐅᓂᐊᖅᑐᒥᑦ ᕿᓂᓕᖅᐳᑦ ᒫᔾᔨ 31, 2021-ᒥᑦ 
ᐃᓱᓕᕝᕕᒃᓴᓕᖕᒥᑦ. ᑭᖑᓪᓕᕐᒥ ᑐᒃᓯᕋᐅᑎᐅᓂᐊᖅᑐᖅ ᑕᑯᒃᓴᐅᑎᑦᑎᓂᐊᖅᐳᖅ ᐊᓯᔾᔨᕆᐊᖁᔭᐅᔪᓂᑦ 
ᐅᖅᓱᐊᓘᑉ ᐊᑭᖏᑦ ᐊᒥᐊᒃᑯᖏᓪᓘᓐᓃᑦ ᐋᖅᑭᒋᐊᖅᑕᐅᓂᖏᓐᓄᑦ ᐅᖅᓱᐊᓘᑉ ᐊᑭᖓᓄᑦ 
ᓱᕐᕋᔾᔭᐃᒃᑯᑎᒧᑦ ᑮᓇᐅᔭᖏᓐᓂᒃ. 
 
ᐃᓱᒪᒋᓗᒍ ᐅᖅᓱᐊᓘᑉ ᐊᑭᖓᓄᑦ ᓱᕐᕋᔾᔭᐃᒃᑯᑎᒧᑦ ᑮᓇᐅᔭᑦ ᑐᒃᓯᕋᐅᑦ ᕿᒥᕐᕈᔭᐅᓂᖓ ᐊᒻᒪ 
ᐊᖏᖅᑕᐅᕙᓪᓕᐊᓂᐊᕐᓂᖓ ᓱᕐᕋᔾᔭᐃᒃᑯᑎᒋᖁᔭᐅᔫᑉ ᐊᑐᓕᖅᑎᑕᐅᕝᕕᒃᓴᖓ ᐅᓪᓘᑉ 
ᐅᖓᑖᓅᕋᔭᕐᓂᖓ ᐅᑐᐱᕆ 1, 2020, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑐᒃᓯᕋᖅᐳᑦ 
ᐊᑐᖅᑕᐅᓚᐅᑲᒍᓐᓇᖅᑐᒥᑦ ᐅᑎᖅᑎᑕᒃᓴᒥᑦ ᐅᖅᓱᐊᓘᑉ ᐊᑭᖓᓄᑦ ᓱᕐᕋᔾᔭᐃᒃᑯᑎᒧᑦ ᑮᓇᐅᔭᓂᒃ 
ᐋᖅᑭᒃᑕᐅᖁᔨᓪᓗᑎᒃ ᐅᑐᐱᕆ 1, 2020 ᐊᒻᒪ ᑭᖑᓪᓕᖅᐹᒥ ᑐᒃᓯᕋᐅᑎᖓᑕ ᐊᖏᖅᑕᐅᕝᕕᖓᑕ 
ᐅᓪᓗᖓ ᐊᑐᖅᑎᓪᓗᒍ. ᑮᓇᐅᔭᑦ ᐅᑎᖅᑎᑕᐅᔪᑦ ᐊᑐᐃᓐᓇᕈᖅᑎᑕᐅᔪᑦ ᐊᑭᓕᖅᓱᐃᔨᓄᑦ 
ᐊᑐᖅᑕᐅᓚᐅᑲᒃᑐᒧᑦ ᑕᑯᒃᓴᖁᑎᑕᐅᓛᖅᐳᑦ ᐅᖅᓱᐊᓗᖕᒧᑦ ᓱᕐᕋᔾᔭᑉᒃᑯᑎᒧᑦ ᑮᓇᐅᔭᓂᒃ.  
 
ᐊᑭᓕᖅᓱᐃᔨᑦ ᐆᒻᒪᖅᑯᑎᑐᖅᑎᒋᔪᑦ 500 ᑭᓗᕚᑦ−ᐃᑲᕐᕋᑦ ᑕᖅᑭᑕᒫᑦ $6.60 ᐊᑭᒃᖠᒋᐊᖅᓯᒪᔪᒥᒃ 
ᓂᕆᐅᒋᐊᖃᕐᓂᐊᖅᐳᑦ (GST ᐃᓚᓕᐅᑎᓗᒍ) ᑕᖅᑭᑕᒫᑦ ᐊᑭᓕᖅᓱᒐᒃᓴᓂᒃ. 

                                                 
1 ᒫᓐᓇ ᓂᕈᐊᖅᑕᐅᓯᒪᔪᑦ ᐅᖅᑐᐊᓘᑉ ᐊᑭᖏᑦ ᐱᒋᐊᖅᓯᒪᔪᑦ ᔭᓄᐊᕆ 15, 2020. ᐆᒻᒪᖅᑯᑎᓕᕆᔨᒃᑯᑦ ᖃᐅᔨᑎᑦᑎᔪᒪᔪᑦ 
ᐊᑯᓪᓕᖅᐹᖅᓯᐅᕐᓂᖅ ᓈᓴᐅᑎᓂ ᐅᖅᑐᐊᓘᑉ ᐊᑭᖏᓐᓂ ᔭᓄᐊᕆ 2020−ᒧᑦ ᐊᔾᔨᖃᓚᐅᙱᑦᑐᑦ ᐃᓚᖓᓂ ᐅᖅᓱᐊᓗᒃᑖᖅᑎᑦᑎᓂᕐᓂ 
ᑕᒪᑐᒪᓂ ᑕᖅᑭᒥ ᓄᑖᓄᑦ ᐅᖅᓱᐊᓘᑉ ᐊᑭᖏᓐᓂ. ᐆᒻᒪᖅᑯᑎᓕᕆᔨᒃᑯᑦ ᕿᒥᕐᕈᓂᐊᖅᑐᑦ ᐊᑭᓕᐅᑎᓪᓚᑦᑖᓂᒃ ᔭᓄᐊᕆ 2020-ᒧᑦ, 
ᖃᓄᑐᐃᓐᓇᕐᓗ ᐋᖅᑭᒋᐊᖅᓯᓂᐊᕐᖢᑎᒃ ᐱᔭᕆᐊᓕᖕᓂᑦ ᑭᖑᓪᓕᕐᒥ ᐅᖅᓱᐊᓘᑉ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᒧᑦ ᓄᑖᖑᕆᐊᕈᑎᓂᒃ. 
ᐆᒻᒪᖅᑯᑎᓕᕆᔨᒃᑯᑦ ᓂᕆᐅᒋᔭᖃᙱᑦᑐᑦ ᐊᒃᑐᐃᔾᔪᑎᒃᓴᓂᑦ ᑖᔅᓱᒥᖓ ᐋᖅᑭᒋᐊᕈᑎᒥᒃ ᐅᖅᓱᐊᓘᑉ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᒧᑦ 
ᐊᒥᐊᒃᑯᖏᓐᓂ ᐅᓗᕆᐊᓇᕋᔭᕐᓗᓂ.  

ᓇᐃᓈᕐᓗᒍ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᒧᑦ ᐊᖏᖅᑕᐅᔪᒪᕗᑦ 1.25 ᓴᕕᕋᔭᑦ/ᑭᓗᕚᑦ ᐃᑲᕐᕋᒧᑦ 
ᐅᖅᓱᐊᓘᑉ ᐊᑭᖓᓄᑦ ᓱᕐᕋᔾᔭᐃᒃᑯᑎᒧᑦ ᑮᓇᐅᔭᓂᒃ ᐅᑐᐱᕆ 1, 2020−ᒥᑦ ᒫᔾᔨ 31, 2021 
ᐊᑐᖅᑎᓪᓗᒍ. 
 
 
ᐅᕙᖔᖅᑐᖅ,  
 
 
 
ᔭᐃᒥ ᕙᓚᐅᕆᑎ 
ᐃᓇᖏᖅᓯᓯᒪᔪᖅ ᐊᖓᔪᖅᑳᖅᒥ ᐊᐅᓚᑦᑎᔨᒻᒪᕆᒃᒥᓪᓗ  
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 

